
İzahat vərəqəsi 

Kursun tədrisinə 45 saat (30 saat mühazirə,15 saat məşğələ) ayrılmışdır. 

Müasir dövrdə təbiət və cəmiyyət arasında qarşılıqlı nisbətin qorunub 

saxlanması dövlətin əsas fəaliyyət istiqamətlərindən biridir.  

Ekoloji hüquq milli hüququn müstəqil,lakin kompleks xarakterli 

sahələrindən biridir.Son dövrdə ekologiya hüququnun əhəmiyyəti 

artmışdır.Bu,nəinki ölkəmizdə,habelə regionda və dünyada təbii sərvətlərin 

tükənməsi və onların qorunub saxlanılması zəruriyyəti ilə əlaqədardır. 

Ölkəmizin ərazisində yerləşən təbiət obyektləri fiziki və hüquqi şəxslərin 

mənafeyinə xələl gətirmədən Azərbaycan Respublikasına mənsubdur. Azərbaycan 

Respublikası Konstitusiyasının 14-cü maddəsində təsbit olunan yuxarıda göstərilən 

müddəa məhz təbiət obeyktlərinin mülkiyyət formalarını müəyyən etmişdir.Təbiət 

obyektləri üzərində mülkiyyət formaları ekologiya hüququ sahəsində insan və 

vətəndaşın hüquq və vəzifələri ilə sıx bağlıdır. 

Hər bir kəsin sağlam ərtaf mühitdə yaşamaq, sağlamlığını qorumaq,ətraf 

mühitin əsl vəziyyəti  haqqında məlumat toplamaq,ekoloji hüquqpozma ilə 

əlaqədar onun sağlamlığına və  əmlakına vurulmuş zərərın əvəzini almaq və s.kimi 

hüquqları vardır. Təbii sərvətləri qorumaq insan və vətəndaşın əsas vəsifəsidir. 

Azərbaycan Respublikası Konstitusiyasının 39-cu maddəsinə əsasən heç bir kəs  

ətraf mühitə, təbii ehtiyatlara qanunla müəyyən edilmiş həddlərdən artıq təhlükə 

törədə və ya zərər vura bilməz. 

Ekoloji hüquq milli hüquq sisteminin tərkib hissəsi kimi aşağıdakı müxtəlif 

funksiyalara malikdir: tənzimedici, qoruyucu, mühafizəedici, qadağanedici, 

idarəedici,maarifləndirici və s.Bu funksiyalar Azərbaycan Respublikasının 

ekologiya qanunvericiliyindən və bu sahədə dövlətin hüquq siyasətindən irəli 

gəlir.Ekoloji hüquq münasibətlərinin qanunvericilik yolu ilə təkmilləşdirilməsi 

Azərbaycan Respublikasının qarşısında duran mühüm vəzifələrdən biridir.  

Ekoloji şüurun səviyyəsinin artması hüquqi şüurun, bütövlükdə isə ictimai 

şüurun inkişafı ilə şərtlənmişdir.Bu baxımdan ekoloji maarifləndirmə,ekoloji 

biliklərin öyrədilməsi,ekologiya sahəsində müəyyən dəyərlər sisteminin 

formalaşdırılması dövlətin qarşısında duran mühüm vəzifələrdən biridir.Bunlar isə 

ekoloji hüquq mədəniyyətinin tərkib hissəi kimi ekoloji mədəniyyətin təşəkkül 

tapması və formalaşmasına gətirib çıxarır. 

Ekoloji hüquq fənninin tədrisi tələbələr tərəfindən ekoloji biliklərin, təbiəti 

mühafizə qanunvericiliyinin mənimsənilməsinə,normativ-hüquqi aktlarla işləmək 

bacarığının  formalaşmasına səbəb olacaq. 

Fənnin tədrisində tələbələr  

bilməlidir: 

-Azərbaycan Respublikası ekoloji qanunvericiliyinin normalarını; 

-Azərbaycan Respublikasının tərəfdar çıxsığı və ratifikasiya etdiyi 

beynəlxalq ekoloji normaları. 

bacarmalıdır 

-hüquqi aktları təfsir və tətbiq etməyi; 

-faktları və halları hüquqi cəhətdən düzgün tövsif etməyi; 



 
 

-hüquqi xarakterli sənədləri hazırlamağı,normativ aktların hüquqi 

ekspertizasını həyata keçirməyi,ixtisaslı hüquqi məsləhətlər və rəylər verməyi; 

-hüquqi qərarlar qəbul etməyi və digər hüquqi hərəkətləri həyata keçirməyi. 

-yiyələnməlidir 

- Azərbaycan Respublikasının ekoloji qanunvericiliyində istifadə olunan 

terminləri və əsas anlayışları; 

-peşə fəaliyyətinin müvafiq sahələrində hüquq normalarının reallaşdırılması 

üçün xüsusi əhəmiyyət kəsb edən normativ və faktik informasiyanın əldə edilməsi 

metodlarını;həmçinin məhkəmə təcrübəsinin təhlili və ümumiləşdirilməsi 

metodlarını; 

-peşə fəaliyyətini həyata keçirmək vərdişlərini. 

 

 

 

 

 

 

 

 

 

 

 

 

 

 

 

 

 

 

 



 
 

 

Mövzular üzrə saatların bölgüsü  

№ Mövzular Mühazirə Məşğələ Cəmi 

1 Ekoloji hüququn predmeti, metodu və 

sistemi 

 

2 2 4 

2 Ekoloji hüququn mənbələri və prinsipləri 

 

4 2 6 

3 Ekologiya sahəsində hüquq 

münasibətləri və mülkiyyət hüququ 

2 2 4 

4 Ekoloji-hüquqi məsuliyyət  4 2 6 

     5 Əhalinin və ərazinin ekoloji 

təhlükəsizliyinin hüquqi tənzimlənməsi 

2 - 2 

6 Təbiət obyektlərinin ekoloji-hüquqi 

rejimi 

8 4 12 

7 Xüsusi mühafizə edilən  təbiət obyektləri 

və komplekslərinin ekoloji-hüquqi 

mühafizəsi 

2 2 4 

8 İnsanın ekoloji-hüquqi statusu. Sağlam 

ətraf mühitdə yaşamaq hüququ 

2 - 2 

9 Xarici ölkələrin ekoloji hüququnun 

ümumi xarakteristikası 

       2 

 

        

- 

 

 

2 

 

 

10 Beynəlxalq  ekoloji   hüquq  

 

2 1 3 

 

 CƏMİ: 30 15 45 

 

 

 

 

 

 

 

 

 

 



 
 

Mövzular və onların məzmunu 

ÜMUMİ  HİSSƏ 

    1.Ekoloji hüququn predmeti, metodu və sistemi 

 Müasir dövrdə cəmiyyətin və təbiətin qarşılıqlı təsir formaları. Ekoloji 

konsepsiyaların anlayışı və mahiyyəti. Dövlətin və hüququn ekoloji funksiyası. 

Ekoloji hüququn anlayışı və predmeti. Ekoloji hüququn metodları. Ekoloji 

hüququn sistemi. Ekoloji hüququn digər hüquq sahələri ilə qarşılıqlı əlaqəsi 

[7],[9],38],[44]. 

 

2.Ekoloji hüququn mənbələri və prinsipləri 

 Ekoloji hüququn mənbələrinin anlayışı, təsnifatı və sistemi. Azərbaycan 

Respublikasının Konstitusiyası ekoloji hüququn əsas mənbəyi kimi. Qanunlar və 

qanun qüvvəli aktlar ekoloji hüququn mənbəyi kimi.Azərbaycan Respublikasının 

Prezidentinin fərmanları ekoloji hüququn mənbəyi kimi. Azərbaycan 

Respublikasının Nazirlər Kabinetinin qərarları ekoloji hüququn mənbəyi kimi. 

Mərkəzi icra hakimiyyəti orqanlarının aktları ekoloji hüququn mənbəyi kimi. Yerli 

özünüidarəetmə orqanlarının aktları ekoloji hüququn mənbəyi kimi. Beynəlxalq 

hüquqi aktlar ekoloji hüququn mənbəyi kimi. 

Ekoloji hüququn prinsiplərinin anlayışı və təsnifatı.Ekoloji hüququn 

prinsiplərinin məzmunu[3],[7],[8],[9],[30],[37]. 

 

3.Ekologiya sahəsində hüquq münasibətləri və mülkiyyət hüququ 

Ekologiya sahəsində hüquq münasibətlərinin anlayışı və sistemi. Ekoloji 

hüquq münasibətlərinin anlayışı və əsas xüsusiyyətləri. Ekoloji hüquq 

münasibətlərinin obyektləri və subyektləri. Ekoloji hüquq münasibətlərinin 

yaranması, dəyişməsi və xitam edilməsinin əsasları. Ekoloji hüquqi faktlar. Ekoloji 

hüquq münasibətlərinin təsnifatı. Ekoloji hüquq münasibətlərinin məzmunu. 

Təbiət obyektləri üzərində mülkiyyət hüququnun anlayışı  və ümumi 

xarakteristikası. Təbiət obyektləri üzərində mülkiyyət hüququnun əsas əlamətləri. 

Təbiət obyektləri üzərində mülkiyyət formaları. Təbiət obyektləri üzərində 

mülkiyyət hüququnun subyektləri və obyektləri. Təbiət obyektləri üzərində 

mülkiyyət hüququnun yaranması, dəyişilməsi və xitam edilməsi. 

Təbiət obyektləri üzərində mülkiyyət hüququnun məzmunu [7], [9], [16], 

[35],[37],[38],[43]. 

 

4.Ekoloji- hüquqi məsuliyyət 

 Ekoloji-hüquqi məsuliyyətin anlayışı, əlamətləri və funksiyaları. Ekoloji- 

hüquqi məsuliyyətin yaranma əsasları. 



 
 

Ekoloji hüquq pozuntularına görə inzibati-hüquqi məsuliyyət. Ekoloji hüquq 

pozuntularına görə cinayət məsuliyyəti. Ekoloji hüquq pozuntularına görə maddi 

məsuliyyət. Ekoloji hüquq pozuntularına görə mülki-hüquqi məsuliyyət. Ekoloji 

hüquq pozuntularına görə intizam məsuliyyəti. Xüsusi ekoloji-hüquqi məsuliyyət. 

Ekoloji-hüquqi məsuliyyətdən azad etmənin əsasları [2], [7], [9], [19], [20], [21], 

[22],[16],[34],[36].  

 

5.Əhalinin və ərazinin ekoloji təhlükəsizliyinin hüquqi tənzimlənməsi 

 Ekoloji təhlükəsizlik anlayışı. Əhalinin və ərazinin ekoloji təhlükəsizliyinin 

hüquqi tənzimlənməsinin obyekti. Fövqəladə ekoloji vəziyyət. Ekoloji fəlakət. 

Fövqəladə vəziyyət. Fövqəladə ekoloji vəziyyət və ekoloji fəlakətlər haqqında 

qanunvericiliyin pozulmasına ğörə məsuliyyət. Fövqəladə ekoloji vəziyyət, ekoloji 

fəlakət və ekoloji risklərin hüquqi tənzimlənməsi vasitələri. Ekoloji risklər 

haqqında xarici və beynəlxalq qanunvericilik.  

Azərbaycan Respublikasının ekoloji təhlükəsizlik konsepsiyası [4], [9], [11], 

[15],[26]. 

 

XÜSUSİ HİSSƏ 

         6.Təbiət obyektlərinin  ekoloji-hüquqi rejimi 

 Torpağın ekoloji-hüquqi rejiminin xarakteristikası.Yerin təkinin ekoloji-

hüquqi rejiminin xarakteristikası. Suların ekoloji-hüquqi rejiminin 

xüsusiyyətləri. Meşələr və meşədən kənar bitki ehtiyatları ekoloji-hüquqi rejimin 

obyekti kimi. Heyvanlar aləmi ekoloji-hüquqi rejimin obyekti kimi. Atmosfer 

havası ekoloji-hüquqi rejimin obyekti kimi [7], [9], [17], [18], [23], [24], [16], 

[25],[26],[27],[28],[29],[32],[33[,[43].  

 

7.Xüsusi mühafizə edilən təbiət obyektləri və komplekslərinin ekoloji-

hüquqi mühafizəsi 

 Xüsusi mühafizə olunan təbiət  ərazilərinin və obyektlərin anlayışı və ümumi 

xarakteristikası. Xüsusi mühafizə olunan təbiət ərazilərinin və obyektlərinin 

növlərinin hüquqi rejimi. Milli parkların hüquqi rejimi. Təbiət parklarının hüquqi 

rejimi. Dövlət təbiət yasaqlıqlarının hüquqi rejimi. Zooloji parkların hüquqi rejimi. 

Nəbatət bağlarının hüquqi rejimi. Müalicə-sağlamlaşdırma yerlərinin və kurortların 

hüquqi rejimi[3],[6].[7],[9],[14[,[15],[31]. 

 

 



 
 

8.İnsanın ekoloji-hüquqi statusu. Sağlam ətraf mühitdə yaşamaq 

hüququ                                              

 İnsanın ekoloji hüquqlarının anlayışı və onun əhəmiyyəti. İnsanın ekoloji 

hüquqlarının hüquqi tənzimlənməsi. İnsanın ekoloji hüquqlarının təminatları və 

müdafiəsi mexanizmləri. Təbiətin mühafizəsi üzrə öhdəliklər[1],[2],[12],[13]. 

9.Xarici ölkələrin ekoloji hüququnun ümumi xarakteristikası.  

 MDB  ölkələrində ekoloji  hüququnun inkişafı. İqtisadi cəhətdən inkişaf 

etmiş  ölkələrin ekoloji hüququnun əsas xüsusiyyətləri. Avropa İttifaqının ekoloji 

hüququ[1],[2],[39],[40],[41],[42].  

 

 10.Beynəlxalq  ekoloji   hüquq                                                                         

Beynəlxalq ekoloji hüququn anlayışı və predmeti. Beynəlxalq ekoloji 

hüququn mənbələri. Beynəlxalq  ekoloji hüququn prinsipləri. Beynəlxalq ekoloji 

hüququn subyektləri. Beynəlxalq ekoloji-hüquqi məsuliyyət 

[2],[10],[11],[1],[8],[12],[13]. 

